
Nunavut Maligaliurvia 
Legislative Assembly of Nunavut 

Assemblée législative du Nunavut 
 
 

ᑭᐅᔾᔪᑦ ᑎᑎᖅᑲᑎᒍᑦ ᐊᑉᐱᖅᑯᑎᒧᑦ  

ᐊᑉᐱᕆᔪᖅ: ᔮᓐ ᒪᐃᓐ, ᒪᓕᒐᓕᐅᖅᑎ ᐊᕐᕕᐊᑦ ᐅᐊᓐᓇᖓᓄᑦ − ᑎᑭᕋᕐᔪᐊᒧᑦ 

ᐊᑉᐱᕆᔭᖅ: ᑕᐃᕕᑎ ᐊᕿᐊᕈᖅ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓄᓪᓗ 

ᓈᓴᐅᑖ: 58-5(2) 

ᐅᓪᓗᖓᑦ: ᓄᕕᐱᕆ 7, 2019 

ᐱᔾᔪᑎᓕᒃ: ᐃᖅᑲᓇᐃᔮᖃᙱᑦᑐᐃᑦ ᖃᑦᓯᐅᓂᖏᑦ ᐃᖅᑲᓇᐃᔭᖅᑏᓪᓗ 
 
 
ᐊᑉᐱᖅᑯᑦ 1ᐊ: ᐊᕐᕌᒍ 2017, 2018, ᐊᒻᒪᓗ 2019 ᐅᓪᓗᒥᒧᑦ ᑎᑭᓗᒍ, 
ᖁᑦᑎᓐᓂᓕᕇᑦᑎᓪᓗᒋᑦ ᐊᒥᓲᓂᖅᐹᓂᒃ ᖃᑦᓰᓐᓇᐅᓂᖓᓐᓄᑦ: ᖃᓯᐅᕙᑦ 
ᐃᖅᑲᓇᐃᔮᖃᙱᑦᑐᑦ ᓄᓇᕗᒻᒥ ᓄᓇᓕᖕᓂᑦ 

ᐃᖅᑲᓇᐃᔮᖃᙱᑦᑐᑦ ᖃᓯᐅᓂᖏᑦ ᐊᑐᐃᓐᓇᐅᔪᑦ ᐊᑐᓂᑦ ᓄᓇᓕᑎᒍᑦ 
ᑭᒡᓕᓯᓂᐊᖅᑕᐅᓯᒪᔪᑦ ᐊᕐᕌᒍᖏᓐᓂ. ᑭᖑᓪᓕᖅᐹᑦ ᑐᑭᓯᒋᐊᕈᑎᑦ ᓇᓗᓇᐃᖅᓯᒪᔪᑦ 
ᐱᔭᐅᓯᒪᔪᑦ 2016-ᒥ ᑭᒡᓕᓯᓂᐊᕈᑎᒥᓂᕐᓂ: 
  

ᑲᖏᖅᑐᒑᐱᒃ  40.2% 
ᑕᓗᕐᔪᐊᖅ  39.7% 
ᐅᖅᓱᖅᑑᖅ   35.8% 
ᐊᕐᕕᐊᑦ   34.9% 
ᑰᒑᕐᔪᒃ    33.8% 
ᓴᓪᓕᖅ    32.4% 
ᓇᐅᔮᑦ   32.3% 
ᓴᓂᑭᓗᐊᖅ   28.3% 
ᖁᕐᓗᖅᑑᖅ  27.6% 
ᑭᙵᐃᑦ   27.3% 
ᖃᒪᓂᑦᑐᐊᖅ   26.5% 
ᑎᑭᕋᕐᔪᐊᖅ   26.3% 
ᓴᓂᕋᔭᒃ   26.2% 

ᕿᑭᖅᑕᕐᔪᐊᖅ   26.0% 
ᑭᒻᒥᕈᑦ    25.8% 
ᒥᑦᑎᒪᑕᓕᒃ   24.8% 
ᐃᒡᓗᓕᒃ   23.9% 
ᐸᖕᓂᖅᑑᖅ  23.0% 
ᐃᒃᐱᐊᕐᔪᒃ   21.4% 
ᑲᖏᖅᖠᓂᖅ   17.5% 
ᐃᖃᓗᑦᑑᑦᑎᐊᖅ  17.2% 
ᐃᒡᓗᓕᒑᕐᔪᒃ   15.0% 
ᐊᐅᓱᐃᑦᑐᖅ  13.3% 
ᖃᐅᓱᐃᑦᑐᖅ   11.8% 
ᐃᖃᓗᐃᑦ   9.6%

 

ᐊᕐᕌᒍᖏᓐᓂ ᑭᒡᓕᓯᓂᐊᕐᕕᐅᓯᒪᙱᑦᑐᓂ, ᐃᖅᑲᓇᐃᔮᒃᓴᖃᙱᑦᑐᑦ ᖃᓯᐅᓂᖏᑦ 
ᓲᕐᓘᕈᑕᐅᓯᒪᔪᑦ ᓄᓇᕗᒻᒥ ᐊᑕᖏᖅᖢᒋᑦ, ᐊᑐᖅᑕᐅᓪᓗᑎᒃ ᑐᑭᓯᒋᐊᕈᑎᑦ 

ᐃᖅᑲᓇᐃᔭᖅᑐᓕᕆᓂᕐᒧᑦ ᑭᒡᓕᓯᓂᐊᕈᑎᐅᓚᐅᓯᒪᔪᑦ (ᑲᓇᑕᒥ ᐊᖏᕐᕋᖏᓄ ᐅᐸᑕᕐᑕᐅᓗᑎ 
ᑭᒡᓕᓯᓂᐊᑕᐅᓃᑯᔪᑦ ᑕᖅᑭᑕᒫᑦ ᑲᓇᑕᒥ ᑭᒡᓕᓯᓂᐊᖅᑎᒃᑯᓐᓄᑦ ᑐᓂᔭᐅᓱᑦ). 

2017:14.6%  2018: 14.1%  2019: (ᓱᓕ ᐊᑐᐃᓐᓇᐅᙱᑦᑐᑦ) 
 

ᐊᑉᐱᖅᑯᑦ 1ᐸ: ᓇᑭ ᑐᑭᓯᒋᐊᕈᑏᑦ ᐱᔭᐅᓐᓂᖅᑲᑦ ᑭᐅᔾᔪᑎᓐᓄᑦ 1 ᐊ-ᒧᑦ? 
ᑲᓇᑕᒥ ᑭᒡᓕᓯᓂᐊᖅᑎᒃᑯᑦ, 2016 ᖃᓯᐅᓂᖏᓐᓂᒃ ᑭᒡᓕᓯᓂᐊᕈᑏᑦ, ᓈᓴᐅᑖ # 98-401-
X2016055 

 

ᐊᑉᐱᖅᑯᑦ 1ᑕ: ᖃᓄᑎᒋᑭᐊᖓᐃᑦ ᓇᓚᐅᑦᑎᓯᒪᕙᑦ ᐃᖅᑲᓇᐃᔮᒃᓴᖃᙱᓪᓚᑦᑖᖅᑐᓂᒃ 
ᓄᓇᕗᒻᒥ, ᐃᓱᒻᒪᒋᓪᓗᒍ ᑭᒃᑯᑐᐃᓐᓇᐃᑦ ᓄᖅᑲᑐᐃᓐᓇᖃᑦᑕᕐᓂᖏᓐᓄᑦ ᐃᖅᑲᓇᐃᔮᒥᓂᒃ? 
ᓈᓴᖅᑕᐅᖃᑦᑕᕐᓂᖏᑦ ᐃᖅᑲᓇᐃᔮᑦᓴᖃᙱᑦᑐᑦ ᖃᓯᐅᓂᖏᑦ ᐃᓚᒋᓕᐅᑎᓯᒪᙱᑦᑐᑦ 
ᑭᒃᑯᑐᐃᓐᓇᕐᓂᒃ ᓄᖅᑲᖅᓯᒪᔪᓂᒃ ᐃᖅᑲᓇᐃᔭᖅᑎᐅᓂᕐᒧᑦ. ᑕᐃᒻᒪᐃᒻᒪᑦ, ᐃᖅᑲᓇᐃᔮᑦᓴᖃᙱᑦᑐᑦ 
ᖃᓯᐅᓂᖏᑦ ᐃᓱᒻᒪᒋᔭᕆᐊᓖᑦ ᐃᒻᒥᒃᑰᕐᓂᖏᓐᓂᒃ ᐃᖅᑲᓇᐃᔮᑦᓴᖃᖅᑐᑦ. ᐃᖅᑲᓇᐃᔭᖅᑐᑦ 
ᖃᑦᓯᐅᓂᖏᑦ ᓈᓴᖅᑕᐅᕙᑦᑐᑦ ᐊᑕᐅᑦᓯᒃᑯᑦ ᐃᖅᑲᓇᐃᔮᑦᓴᖃᙱᑦᑐᑦ, ᑖᒃᑯᐊ ᑐᑭᓯᒋᐊᕈᑎᑦ 
ᐊᑐᐃᓐᓇᐅᔪᑦ ᑖᒃᑯᓂᖓᑦᓴᐃᓐᓇᖅ ᖃᐅᔨᒋᐊᕐᕕᐅᓯᒪᔪᓂᒃ. 
 
2016: 
ᐃᒃᐱᐊᕐᔪᒃ   81.8% 
ᑭᙵᐃᑦ   79.0% 
ᑲᖏᖅᑐᒑᐱᒃ   75.0% 
ᐊᐅᓱᐃᑦᑐᖅ   73.5% 
ᓴᓂᕋᔭᒃ   70.4% 
ᐃᒡᓗᓕᒃ   70.2% 
ᐃᖃᓗᐃᑦ   67.5% 
ᑭᒻᒥᕈᑦ    65.7% 
ᐸᖕᓂᖅᑑᖅ  65.4% 
ᒥᑦᑎᒪᑕᓕᒃ   63.9% 
ᕿᑭᖅᑕᕐᔪᐊᖅ   62.7% 
ᖃᐅᓱᐃᑦᑐᖅ   62.2% 
ᓴᓂᑭᓗᐊᖅ   61.8% 

ᐊᕐᕕᐊᑦ   61.7% 
ᖃᒪᓂᑦᑐᐊᖅ   60.9% 
ᐃᒡᓗᓕᒑᕐᔪᒃ   60.8% 
ᓴᓪᓕᖅ    60.7% 
ᓇᐃᔮᑦ   59.9% 
ᑲᖏᖅᖠᓂᖅ   59.8% 
ᑎᑭᕋᕐᔪᐊᖅ   59.8% 
ᐃᖃᓗᑦᑑᑦᑎᐊᖅ  59.6% 
ᐅᖅᓱᖅᑑᖅ   57.9% 
ᑰᒑᕐᔪᒃ    53.6% 
ᖁᕐᓗᖅᑑᖅ   52.3% 
ᑕᓗᕐᔪᐊᖅ   50.8

 
ᐊᕐᕌᒍᖏᓐᓂ ᑭᒡᓕᓯᓂᐊᕐᕕᐅᓯᒪᙱᑦᑐᓂ, ᐃᖅᑲᓇᐃᔭᖅᑐᑦ ᖃᓯᐅᓂᖏᑦ ᓲᕐᓘᕈᑕᐅᓯᒪᔪᑦ 
ᓄᓇᕗᒻᒥ ᐊᑕᖏᖢᑎᒃ, ᐊᑐᕐᖢᒋᑦ ᑐᑭᓯᒋᐊᕈᑎᑦ ᐃᖅᑲᓇᐃᔭᖅᑎᓂᒃ 
ᑭᒡᓕᓯᓂᐊᕈᑎᒥᓂᕐᓂᒃ (ᑲᓇᑕᒥ ᐊᖏᕐᕋᕆᔭᐅᔪᓂᒃ ᑭᒡᓕᓯᓂᐊᕈᑎᐅᕙᑦᑐᑦ ᑕᖅᑭᑕᒫᑦ 
ᑲᓇᑕᒥ ᑭᒡᓕᓯᓂᐊᖅᑎᐅᔪᓐᓄ). 

2017: 64.3%  2018: 62.9%  2019: (ᓱᓕ ᐊᑐᐃᓐᓇᐅᙱᑦᑐᑦ) 

ᐊᑉᐱᖅᑯᑦ 1ᑲ: ᑭᓱᓂᒃ ᐊᓯᖏᓐᓂᒃ ᖃᓄᐃᓕᐅᕈᑕᐅᔪᓂᒃ ᐃᖅᑲᓇᐃᔮᓴᖃᙱᑦᑐᓄᑦ 
ᖃᓯᐅᓂᖏᓐᓂᒃ ᐱᓕᕆᕕᓯ ᖃᐅᔨᓴᖅᐸᓪᓕᐊᖃᑦᑕᖅᑕᑲᑦ ᐃᖅᑲᓇᐃᔭᕈᓐᓇᖅᑐᓂᒃ 
ᐊᑐᖃᑦᑕᓂᕐᒧᑦ ᐃᖅᑲᓇᐃᔮᖃᖅᑐᓂᓪᓗ ᓄᓇᕗᒻᒥ? 

ᐊᔾᔨᒌᙱᑦᑐᓂᒃ ᐊᓯᖏᓐᓂᒃ ᐱᓕᕆᔾᔪᑎᖃᖅᐸᒻᒥᔪᑦ ᖄᒃᑲᓐᓂᖓᒍᑦ ᓄᓇᓕᖕᓂᑦ 
ᐃᖅᑲᓇᐃᔭᖅᑐᓕᕆᓂᕐᒧᑦ ᑐᑭᓯᒋᐊᕈᑎᓂᒃ ᓄᐊᑎᔪᑎᓂᒃ, ᑖᒃᑯᐊ ᓴᖅᑭᖅᑎᑕᐅᕙᑦᑐᑦ 
ᓄᓇᕗᒻᒥ ᑭᒡᓕᓯᓂᐊᖅᑎᒃᑯᑦ ᐃᑭᐊᖅᑭᕕᒃᑯᑦ ᑐᑭᓯᒋᐊᕐᕕᖓᓂᑦ: 

• ᓄᓇᕗᑦ ᒐᕙᒪᒃᑯᖏᑕ ᐃᖅᑲᓇᐃᔭᖅᑎᖏᓐᓂᒃ ᑭᒡᓕᓯᓂᐊᕈᑎ ᐊᒻᒪᓗ ᓄᓇᕗᒻᒥ 
ᐃᓄᓐᓂᒃ ᐃᖅᑲᓇᐃᔭᖅᑐᓕᕆᓂᕐᒧᑦ ᖃᐅᔨᓴᕈᑎᒥᓃᑦ ᐅᓂᒃᑳᑦ. ᑕᒻᒪᒃᑮᑦ 
ᑲᒻᒪᒋᔭᐅᕙᑦᑑᒃ ᑲᑐᔾᔭᐅᓪᓗᑎᒃ ᓄᓇᕗᑦ ᒐᕙᒪᒃᑯᖏᓐᓄᑦ, ᐃᖅᑲᓇᐃᔭᖅᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ ᑲᓇᑕᒥ, ᑲᓇᑕᒥ ᑭᒡᓕᓯᓂᐊᖅᑎᒃᑯᑦ ᐊᒻᒪᓗ ᓄᓇᕗᑦ 
ᑐᙵᕕᒃᑯᖏᑦ. 

• ᑲᓇᑕᒥ ᑭᒡᓕᓯᓂᐊᖅᑎᒃᑯᑦ ᐃᖅᑲᓇᐃᔭᖅᑎᓐᓂᒃ ᑭᒡᓕᓯᓂᐊᕈᑎᖓ 
ᓇᓗᓇᐃᖅᓯᔪᑕᐅᕙᑦᑐᖅ ᖃᓯᐅᒻᒪᖔᑕ ᐃᖅᑲᓇᐃᔭᖅᑐᑦ ᐃᖅᑲᓇᐃᔮᖃᙱᑐᓪᓗ; 
ᐃᖅᑲᓇᐃᔮᑦ ᐃᓐᓄᒃᑕᐅᓯᒪᙱᑦᑐᑦ ᑮᓇᐅᔭᒃᓵᓂᓪᓗ ᑭᒡᓕᓯᓂᐊᕈᑎᖏᑦ ᑕᖅᑮᑦ 
ᐱᖓᓱᑦ ᓈᔭᕋᐃᒐᒥ ᑲᑎᑕᐅᕙᑦᑐᑦ ᐃᖅᑲᓇᐃᔮᓂᒃ ᐃᓐᓄᒃᑕᐅᓯᒪᙱᑦᑐᓂᒃ 
ᖃᓯᐅᓂᖏᓐᓂᓪᓗ ᕿᑎᐊᒍᑦ ᐃᑲᕐᕋᖅᓯᐅᑎᖏᑦ ᐱᒐᔭᓴᐅᒐᔭᖅᑐᑦ; ᐊᒻᒪᓗ 
ᐃᖅᑲᓇᐃᔭᙱᑐᖅᓯᐅᑎᑖᖅᐸᑦᑐᑦ ᑭᒡᓕᓯᓂᐊᕈᑎᒥᓃᑦ ᓇᓗᓇᐃᖅᓯᔪᑕᐅᔪᑦ 
ᖃᓯᐅᓂᖏᓐᓂᒃ ᐃᖅᑲᓇᐃᔭᙱᑐᖅᓯᐅᑎᑖᖅᐸᑦᑐᑦ ᐃᖅᑲᓇᐃᔮᑦᓴᖃᙱᓐᓂᑯᒧᑦ. 

 
ᐊᑉᐱᖅᑯᑦ 2: ᑭᓱᓪᓚᑦᑖᓂᒃ ᖃᓄᐃᓕᒋᐊᕈᑎᖃᖅᓯᒪᕙᑦ ᐱᓕᕆᕕᓯ ᑐᕌᒐᖃᕐᓂᕐᒧᑦ 
ᐱᕝᕙᓪᓕᐊᔪᓕᕆᓂᕐᒥᒃ ᐃᖅᑲᓇᐃᔮᒃᓴᓂᒡᓗ ᓄᓇᕗᒻᒥ ᓄᓇᓕᖕᓂᑦ 
ᐃᖅᑲᓇᐃᔮᓴᖅᑕᖃᙱᓂᖅᐹᓂ? 

ᐱᕝᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᑐᕌᒐᖃᓪᓚᕆᙱᑦᑐᑦ ᓄᓇᓕᖕᓂᑦ 
ᓄᓇᓕᖕᓂᓗ ᐱᓕᕆᐊᓂᒃ ᒪᓕᑦᖢᒋᑦ ᐃᖅᑲᓇᐃᔮᒃᓴᖃᙱᓐᓂᖏᑦ. ᐱᕝᕙᓪᓕᐊᔪᓕᕆᓂᕐᒧᑦ 
ᐱᓕᕆᐊᑦ ᑮᓇᐅᔭᓂᓪᓗ ᑐᒃᓯᕋᕐᕕᐅᒍᓐᓇᖅᑐᑦ ᓇᒻᒥᓂᖃᖅᑐᓕᕆᓂᕐᒧᑦ ᖃᐅᔨᓴᖅᑕᐅᕙᑦᑐᑦ 
ᖃᖓᓚᐅᓱᖓᖅ ᐊᑑᑎᖃᕋᓗᐊᕐᒪᖔᑕ. ᑕᐃᒻᒪᐃᒻᒪᑦ, ᓄᓇᓖᑦ 
ᐃᖅᑲᓇᐃᔮᒃᓴᖃᙱᓗᐊᖅᑐᑦ ᐃᑲᔪᖅᑕᐅᓂᖅᓴᐅᕙᑦᑐᑦ, ᑕᒻᒪᓐᓇ ᐱᓗᐊᙳᐊᕐᓂᖓ 
ᓇᓗᓇᐃᖅᑕᐅᓯᒪᒐᐃᒻᒪᑦ. ᑖᓐᓇ ᑎᑎᖅᑲᑎᒍᑦ ᐊᑉᐱᖅᑯᑎᐅᓚᐅᖅᑎᓪᓗᒍ, ᐱᓕᕆᕕᒃᑎᓐᓂ 
ᖃᐅᔨᓴᕐᓂᐊᖅᑐᑦ ᐃᓚᒋᔭᐅᓕᕐᓂᐊᕐᒪᖔᑦ ᐃᓱᒻᒪᒃᓴᖅᓯᐅᕈᑕᐅᖃᑦᑕᕐᓂ ᓄᓇᓕᖕᓂᑦ 
ᐃᖅᑲᓇᐃᔮᑦᓴᖃᙱᓗᐊᖅᑐᓂ ᖃᐅᔨᓴᓕᕋᐃᒍᑎᒃ ᐱᕝᕙᓪᓕᐊᔪᓕᕆᓂᕐᒧᑦ ᑐᒃᓯᕋᐅᑎᓂᒃ. 
 
ᐱᕝᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᐃᓚᐅᖃᑕᐅᕙᑦᑐᑦ ᑐᕌᒐᖃᖅᑐᑎᒃ ᐃᑲᔪᖅᑐᐃᓂᕐᒥᒃ 
ᐊᖏᔪᓂᒃ ᐊᓯᔾᔨᖅᑐᖃᕋᐃᒻᒪᑦ ᐃᖅᑲᓇᐃᔭᖅᑐᓕᕆᓂᕐᒧᑦ. ᒫᓐᓇᓴᖑᓚᐅᖅᑐᖅ, ᐃᖅᑲᓇᐃᔮᓂ 
ᐊᓐᓇᐃᓚᐅᕐᑐᑦ ᓂᕆᐅᓇᙱᑦᑐᒃᑯᑦ ᐃᖅᑲᓇᐃᔮᑦ ᓇᑲᑎᕐᑕᐅᒻᒪᑦᑕ ᕿᑭᖅᑕᕐᒥ ᓴᕕᕋᔭᑦᓴᓂᒃ 
ᐅᔭᕋᕐᓂᐊᖅᑎᒃᑯᑦ ᓄᓘᔮᑦ ᐅᔭᕋᕐᓂᐊᕐᕕᖓᓂ ᐃᓱᒻᒫᓗᓐᓇᓚᐅᕐᖓᑕ ᐱᓕᕆᕕᑦᑎᓐᓄᑦ, 
ᐊᒥᓲᓚᐅᕐᓂᖏᓐᓄᑦ ᐱᔪᓐᓇᕐᓂᖃᑦᑎᐊᖅᑐᑦ ᐃᖅᑲᓇᐃᔭᖅᑏᑦ ᐊᓐᓇᐃᓚᐅᖅᑐᑦ ᐃᖅᑲᓇᐃᔮᒥᓂᒃ. 
ᑕᐃᒻᒪᐃᒻᒪᑦ, ᐱᕝᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᐋᖅᑭᑦᓱᐃᓚᐅᖅᑐᑦ 
ᑐᑭᓯᒋᐊᖅᑎᑦᓯᖃᑦᑕᓂᕐᒥᒃ ᐃᖅᑲᓇᐃᔭᖅᑎᓄᑦ ᐊᓐᓇᐃᔪᓄᑦ ᓄᖅᑲᖅᑎᑕᐅᒻᒪᑕ ᐃᑲᔪᖅᑎᖃᖅᑐᑎᒃ 

ᒐᕙᒪᑐᖃᒃᑯᑦ ᑲᓇᑕᒥ ᐱᔨᑦᓯᕋᖅᑎᒃᑯᖏᓐᓂᒃ ᓄᓇᕗᒻᒥ, ᓄᓇᕗᑦ ᓯᓚᑦᑐᓴᕐᕕᒃᒥ, 
ᐊᕙᑎᓕᕆᔨᒃᑯᓐᓂᒃ (ᐃᖃᓗᓕᕆᓂᕐᒧᑦ ᓇᑦᑎᓕᕆᓂᕐᒧᓪᓗ ᐱᓕᕆᕕᖓᑦ), ᐃᓄᓕᕆᔨᒃᑯᓐᓂᒃ 
ᐊᒻᒪᓗ ᓄᓇᕗᒻᒥ ᐃᖃᓗᓕᕆᓂᕐᒧᑦ ᐃᒪᕕᒻᒥᓗ ᐱᓕᒻᒪᑦᓴᐃᓂᕐᒧᑦ ᑲᑐᔾᔨᖃᑎᒌᖏᓐᓂᒃ. 
ᓴᖅᑭᖅᑕᐅᓚᐅᖅᑐᖅ ᑎᓯᐱᕆ 4, ᑐᓴᐅᒪᑎᓯᒋᐊᕐᓂᖏᑦ ᐱᔾᔪᑎᖃᓚᐅᖅᑐᑦ ᐅᖃᐅᔾᔨᒋᐊᕐᓂᕐᒥᒃ 
ᐊᑐᐊᕋᓴᖏᓐᓂᓪᓗ ᓇᓗᓇᐃᔭᐃᓂᕐᒥᒃ ᐃᖅᑲᓇᐃᔮᖃᕈᓂᓚᐅᖅᑐ ᓄᓘᔮᓂ 
ᐃᖅᑲᓇᐃᔭᖅᒥᓂᖏᓐᓂᒃ ᖃᓄᕐᓗ ᑭᖑᓪᓕᕐᒥ ᖃᓄᐃᓕᒋᐊᕈᓐᓇᕐᒪᖔᑦᑕ 
ᐃᖅᑲᓇᐃᔮᑦᓴᖃᙱᓐᓂᕐᒥᓂ, ᐃᓚᒋᔭᐅᓪᓗᑎᒃ ᑐᑭᓯᑎᑕᐅᒋᐊᕐᓂᖏᑦ ᖃᓄᖅ 
ᐃᖅᑲᓇᐃᔮᖅᑖᕋᓱᐊᕈᓐᓇᕐᒪᖔᑕ ᐃᓄᓕᕆᔨᒃᑯᓂᓪᓗ ᐃᑲᔫᑖᐅᑎᐊᕈᓐᓇᕐᒪᖔᑦᑕ ᒐᕙᒪᑐᖃᒃᑯᓐᓂᒃ 
ᓄᓇᕗᒻᒥᓗ ᒐᕙᒪᒃᑯᖏᓐᓂᒃ, ᐱᓗᐊᙳᐊᖅᑐᓂᓪᓗ ᐃᓕᓐᓂᐊᕈᑎᒃᓴᓂᒃ ᐱᓕᒻᒪᒃᓴᐃᒍᑎᒃᓴᓂᓪᓗ 
ᐱᓕᕆᐊᓂᒃ ᑐᕌᖓᔪᓂᒃ ᐱᒐᓱᐊᒍᓐᓇᖅᓯᖁᓪᓗᒋᑦ ᓄᑖᓂᒃ ᐊᓯᖏᓐᓂᓪᓗ ᐃᖅᑲᓇᐃᔮᒃᓴᓂᒃ 
ᓄᓇᕗᒻᒥᐅᓄᑦ. ᑐᓴᖅᑎᑕᐅᒋᐊᕐᓂᖏᑦ ᐅᑯᓂᖓ ᐃᓚᖃᓚᐅᖅᑐᑦ: 

• ᓴᖅᑭᖅᑎᑕᐅᓯᒪᓂᖓ ᐃᑭᐊᖅᑭᕕᒃᑯᑦ ᑐᑭᓯᒋᐊᕐᕕᒃ ᐱᕝᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓗ ᑐᑭᓯᒋᐊᕐᕕᖓ, ᐊᑐᐃᓐᓇᐅᖏᓐᓇᓚᖓᔪᖅ ᓄᓇᕗᒻᒥᐅᓕᒫᓄᑦ 
ᑐᑭᓯᒋᐊᖃᑦᑕᕈᒪᔪᓄᑦ ᓄᑖᓂᒃ ᐃᖅᑲᓇᐃᔮᒃᓴᓂᒃ. ᐃᑭᐊᖅᑭᕕᒃᑯᑦ ᑐᑭᓯᒋᐊᕐᕕᖓ 
ᐅᕝᕙ: https://www.gov.nu.ca/page/employment-support  

• ᑐᑭᓯᒋᐊᖅᑎᑦᑎᖃᑦᑕᓚᐅᖅᑐᑦ ᐃᖃᓗᓐᓂ ᑕᓪᓕᒪᓂᓗ ᓄᓇᓕᓐᓂ ᕿᑭᖅᑖᓘᑉ 
ᐅᐊᓐᓇᖓᓂ ᐊᒃᑐᖅᑕᐅᓯᒪᓂᖅᐹᓄᑦ ᓄᓘᔮᓂ ᐃᖅᑲᓇᐃᔭᖅᑏᑦ 
ᓄᖅᑲᖅᑎᑕᐅᓚᐅᖅᑎᓪᓗᒋᑦ. ᑖᒃᑯᐊ ᑐᕌᒐᖃᓚᐅᖅᑐᑦ ᑐᑭᓯᒋᐊᖅᑎᑦᓯᖃᑦᑕᕐᓃᑦ 
ᐅᐸᑦᑕᐅᓚᐅᖅᑐᑦ 88-ᓄᑦ ᓄᓇᕗᒻᒥᐅᓄᑦ, 42 ᐃᖅᑲᓇᐃᔮᖏᑦ ᓇᑲᑕᒥᓃᑦ 
ᓄᓘᔮᓂ. 

 
ᓄᓇᕗᑦ ᑭᒡᓕᓯᓂᐊᖅᑎᒃᑯᖏᑦ (ᒐᕙᒪᓕᕆᔨᒃᑯᑦ) ᐊᔾᔨᒌᙱᑦᑐᓂᒃ ᐱᓕᕆᐊᖃᖅᑐᑦ ᑐᕌᒐᖃᖅᑐᑎᒃ 
ᐱᐅᓯᕚᓪᓕᖅᑎᑦᓯᒐᓱᐊᕐᓂᕐᒧᑦ ᐊᑐᐃᓐᓇᐅᓂᖏᓐᓂᒃ ᐊᑐᕋᑦᓴᐅᓂᖏᓐᓂᓪᓗ 
ᐃᖅᑲᓇᐃᔭᖅᑐᓕᕆᓂᕐᒧᑦ ᑐᑭᓯᒋᐊᕈᑎᓂᒃ ᐊᓯᖏᓐᓂᓪᓗ ᑐᕌᖓᔪᓂᒃ ᑐᑭᓯᒋᐊᕈᑎᓂᒃ. 
 

• ᓄᓇᕗᒻᒥ ᑭᒡᓕᓯᓂᐊᖅᑎᒃᑯᑦ ᐃᖅᑲᓇᐃᔮᓂᒃ ᐃᓐᓄᑦᑕᐅᒋᐊᓕᓐᓂᒃ ᑭᒡᓕᓯᓂᐊᕈᑎᒥᓂᖏᑦ 
ᓄᐊᑦᓯᒍᑕᐅᕙᑦᑐᑦ ᑐᑭᓯᒋᐊᕈᑎᓂᒃ ᐃᖅᑲᓇᐃᔮᑦᓴᓂᒃ ᐱᓇᓱᐊᖅᑕᐅᒍᓐᓇᖅᑐᓂᒃ ᐊᑐᓂᑦ 
ᓄᓇᕗᒻᒥ ᓄᓇᓕᖏᓐᓂ ᖃᐅᔨᒋᐊᕐᕕᐅᒍᓐᓇᑐᐃᓐᓇᕆᐊᓖᑦ ᓴᖅᑭᖅᑎᑕᐅᓛᓕᖅᑐᑦ 
ᒫᓐᓇᒫᒃ ᑐᑭᓯᒋᐊᕐᕕᐅᒍᓐᓇᓕᕋᔭᕐᓗᑎᒃ ᓄᓇᓕᓐᓂ ᐃᖅᑲᓇᐃᔮᑦᓴᓂᒃ ᒪᑐᐃᖓᔪᓂᒃ. 

• ᑭᒡᓕᓯᓂᐊᖅᑎᒃᑯᑦ ᐱᓕᕆᖃᑎᖃᓚᐅᖅᑐᑦ ᐱᕙᓪᓕᐊᔪᓕᕆᔨᒃᑯᓐᓂᒃ 
ᐃᖏᕐᕋᔪᓕᕆᔨᒃᑯᓂᓪᓗ, ᐃᓄᓕᕆᔨᒃᑯᓐᓂᒃ ᐊᓯᖏᓐᓂᓪᓗ ᑲᑐᔾᔨᖃᑎᒋᕙᑦᑕᖏᓐᓂᒃ 
2016-ᒥ 2017-ᒥᓗ ᓯᕗᓪᓕᖅᐹᑦᓯᐊᒥ ᓄᓇᕗᒻᒥ ᓇᖕᒥᓂᖃᖅᑐᓕᕆᓂᕐᒧᑦ 
ᑭᒡᓕᓯᓂᐊᖅᑎᓪᓗᒋᑦ ᓄᐊᑦᓯᓪᓗᑎᒃ ᑐᑭᓯᒋᐊᕈᑎᑦᓴᓂᒃ ᐃᓱᓕᑦᑕᕐᕕᐅᒍᑕᐅᔪᓂᒃ ᓄᓇᕗᒻᒥ 
ᓇᖕᒥᓂᖃᖅᑎᓄᑦ ᐊᖏᓪᓕᒋᐊᕈᓐᓇᕐᓂᖏᓐᓂᒃ ᐊᐅᓚᑕᖏᓐᓂᒃ 
ᐃᖅᑲᓇᐃᔭᖅᑎᑖᒃᑲᓐᓂᕈᓐᓇᓂᕐᒧᓪᓗ. 

• ᒫᓐᓇᐅᔪᖅ, ᑭᒡᓕᓯᓂᐊᖅᑎᒃᑯᑦ ᑭᒡᓕᓯᓂᐊᖅᑐᑦ ᓇᑭᑦ ᑮᓇᐅᔭᖅᑖᕐᕕᐅᒍᓐᓇᖅᑐᓂᒃ, 
ᓂᐅᕐᕈᑎᖃᕈᓐᓇᓂᕐᒧᑦ ᓇᒻᒥᓂᖁᑎᓕᓐᓄᓪᓗ ᐱᔨᑦᓯᕋᐅᑎᓂᒃ ᓄᓇᕗᒻᒥ 
ᓇᒻᒥᓂᖃᖅᑎᐅᔪᓄᑦ ᑐᑦᓯᕋᕐᕕᒋᒍᓐᓇᖅᑕᖏᓐᓂᒃ ᑮᓇᐅᔭᓂᒃ ᐊᓯᖏᓐᓂᓪᓗ 
ᐱᓕᕆᔾᔪᑎᑦᓴᓂᒃ ᐱᒋᐊᖅᑎᑦᓯᒍᔪᓄᑦ ᓇᒻᒥᓂᖁᑎᒥᓂᒃ ᐊᖏᓪᓕᒋᐊᖅᓯᒍᒪᔪᓄᓪᓘᓐᓃᑦ 
ᓇᒻᒥᓂᖁᑎᖏᓐᓂᒃ ᐃᖅᑲᓇᐃᔭᖅᑎᑖᒃᑲᓐᓂᕈᓐᓇᖅᓯᖁᓪᓗᒋᑦ. 

 

https://www.gov.nu.ca/page/employment-support

ᖃᐅᔨᒪᔭᐅᒋᐊᓕᒃ: ᐊᑉᐱᖅᑯᑎᑦᓴᒃᑲᓐᓃᑦ ᐃᖅᑲᓇᐃᔮᖃᙱᑦᑐᓕᕆᓂᕐᒧᑦ ᐊᑉᐱᖅᑯᑎᐅᖔᖅᑲᑕ 
ᒥᓂᔅᑕᖓᓄᑦ ᐃᓄᓕᕆᔨᒃᑯᑦ ᐊᑲᐅᓂᖅᓴᖅ ᐱᓕᕆᐊᑦᓴᖃᖅᑎᐅᒻᒪᑦ ᐃᖅᑲᓇᐃᔭᖅᑐᓕᕆᓂᕐᒧᑦ. 

